
 Savorre subijèkturǎ si musajutne.  

 Den pen ivǎθe 10 pùnkturǎ. 

 E butǎqo vaxt si 3 òre. 
 
 

O JEKHTO SUBIJÈKTO 40 pùnkturǎ 

 

DEL PES O TÈKSTO 

 Amari ćhib si kerdi, sar vi aver ćhibǎ, andar purane lava thaj andar lava line, e vrǎmaça, 

avere ćhiběnθar: lava purane vaj maj neve. Kadja, and-i rromani ćhib arakhas: 

• indikane purane lava: angrusti, drakh, ćhuri, gav, gono, jakh, jag, kangli, kham, khoro, 

maćho, muj, nakh, patrin, phabaj, piri, rroj, sap, suv, śing, thav, ӡamutro, ӡukel thaj aver. Vi 

nesave gina (jekh, duj, trin, śtar, deś, biś, śel) thaj but kernavnǎ (del, kerel, sovel, merel) si 

indikane. 

• persikane lava: ambrol, buzni, xer, khangeri, momeli, sir, tover, zen th. a. 

• armenikane lava: dudum, grast, koćak th. a. 

• osetikane lava: tirax, vordon th. a. 

• xoraxane lava: majmùni, kùndra, kutìa, kanzùr(k)a, sinìa th. a. 

• grekikane lava: còxa, drom, efta, enǎ, kòkalo, kakavi, klidin, luludǐ, oxto, papin, paraśtuj, 

peìnda, pètalo, rovli, sarànda, stadǐ, salivàri, sirìmi, trǎnda th. a. 

• slavikane lava: dïlgo, pùśka, sìta, zèleno, zmèo, źàmba, źïlto th. a. 

• rumunikane lava: atùnć, kùjbo, papùśa th. a. 

• magjarikane lava: pàprika, śarkàni (zmèo), śàrga th. a. 

• germanikane lava (and-o dialèkto „manuś”): blùma (luludǐ), èpla (phabaj), grùndos (dibi), 

niglo (kanzùrka). 

• maśkarthemutne lava: gazèta, hotèlo, kompùtero, kongrèso, telefòno, televizòro th. a. 

 (Savo si o drom amare ćhibǎqo? /adaptàcia kaθar o Geòrge Saräu) 

1. Arakhen e mamujutne alava/ antonìmurǎ vaś e alava: sastipen, barvalo, lel, kathe, melalo.  

           5 pùnkturǎ 

2. Roden thaj xramosaren andar dino tèksto trin murśikane navnǎ/ substantìvurǎ!  

           6 pùnkturǎ 

3. Roden thaj xramosaren, andar dino tèksto, śtar ginavnǎ/ alava save sikaven o gin/ o nùmero! 

           4 pùnkturǎ 

4. Roden thaj xramosaren, andar o dino tèksto, trin paśnavnǎ/ adźektìvurǎ! Keren lença po jekh 

propozìcia.         6 pùnkturǎ 

5. Roden thaj xramosaren, andar o dino tèksto, trin kernavnǎ/ vèrburǎ. Xramosaren k-e savo vaxt 

si von.          6 pùnkturǎ 

6. Ambolden and-i rumunikani ćhib e gina: primul, al doilea, a nouălea, a douăzecilea, al 

treizeciliea.         5 pùnkturǎ 

7. Thon o artìkulo „o” vaj „i” paśal e substantìvurǎ: lil, asvin, hotèlo, bori. Ker lenqo butipen palal 

o dino modèlo: kher: o kher – e khera.      8 pùnkturǎ 

 
O DUJTO SUBIJÈKTO           50 pùnkturǎ 

 

1. Ambolden gaʒikanes e anglutne śtar alineàturǎ andar tèksto dino maj opre! 12 pùnkturǎ 

 

2. Nakhaven i kernavni/ o vèrbo „dikhel” ka-o avutno thaj ka-o nakhlo vaxt! 12 pùnkturǎ 

O ʒeno/ o 

vaxt 
o akanutno vaxt o avutno vaxt o nakhlo vaxt 

me me dikhav me dikhava me dikhlǒm 

tu    

Vov/ voj    

Ame    

Tume    

Von    
 

3. Ambolden and-i rromani ćhib!       16 pùnkturǎ 

a) La acest concurs au venit elevi rromi din mai multe orașe și sate. 

b) Bunicul meu îmi cumpără două cărți. 

c) Părinții noștri ne-au învățat să spunem adevărul. 

d) Școala mea este mică, curată și frumoasă cum este și această școală. 

 

4. Keren jekh xramosaripen, and-e 10-15 rèndurǎ, palal i tèma: „Sosθar si importànto te siklǒvas i 

rromani ćhib?”.         10 pùnkturǎ 


